
1. Bioloxia e Xeoloxia

1.1 Introducion

A materia de Bioloxia e Xeoloxia da etapa da educacién secundaria obrigatoria constitie unha
continuacion da area de Cofiecemento do Medio Natural, Social e Cultural da educacion primaria.
Esta materia busca o desenvolvemento da curiosidade e a actitude critica, asi como o reforzo das
bases da alfabetizacion cientifica, que lle permita ao alumnado cofiecer o seu propio corpo e a
slia contorna para adoptar habitos que lle axuden a manter e a mellorar a sua saude e cultivar
actitudes, como o consumo responsable, o coidado ambiental, o respecto cara a outros seres
vivos ou a valoracion do compromiso cidadan co ben comun. A adquisicion e o desenvolvemento
destes cofiecementos e destrezas permitiranlle ao alumnado valorar o papel fundamental da
ciencia na sociedade. Outro dos aspectos esenciais desta materia € o estudo e a andlise cientifica
e afectiva da sexualidade, a través dos cales o alumnado podera comprender a importancia das
practicas sexuais responsables e desenvolver rexeitamento cara a actitudes de discriminacién
baseadas no xénero ou na identidade sexual. Asi mesmo, a materia de Bioloxia e Xeoloxia perse-
gue impulsar, especialmente entre as alumnas, as vocacions cientificas. A través desta materia,
consolidanse tamén os habitos de estudo, foméntase o respecto, a solidariedade e o traballo en
equipo e promovese o perfeccionamento lingliistico, ao ser a cooperacién e a comunicaciéon parte
esencial das metodoloxias de traballo cientifico. Ademais, animarase o alumnado a utilizar dife-
rentes formatos e vias para comunicarse e cooperar, destacando entre estes 0s espazos virtuais
de traballo. O traballo grupal sera unha ferramenta para a inclusién social de persoas diversas

gue tamén se fomentara no &mbito da materia de Bioloxia e Xeoloxia.

A natureza cientifica desta materia contrible a espertar no alumnado o espirito creativo e
emprendedor, que é a esencia mesma de todas as ciencias. A investigacion mediante a observa-
cion de campo, a experimentacion e a busca en diferentes fontes para resolver cuestiéns ou con-
trastar hipéteses de forma tanto individual como cooperativa son elementos constituintes deste
curriculo. As principais fontes fiables de informacion son accesibles a través da Internet, onde
conviven con informaciéns nesgadas, incompletas ou falsas, polo que en Bioloxia e Xeoloxia se
fomentard o uso responsable e critico das tecnoloxias da informacién e da comunicacion dentro

do contexto das materias.

A materia de Bioloxia e Xeoloxia contribue ao logro dos obxectivos desta etapa e ao desenvol-
vemento das competencias clave. Nela traballanse un total de seis obxectivos, que constitlen a

concrecion dos descritores das competencias clave definidos no perfil de saida do alumnado ao

termo da ensinanza bésica. Os obxectivos comprenden aspectos relacionados coa interpretacion
e transmision da informacion cientifica, coa localizacion e avaliacion de informacioén cientifica,
coa aplicacion das metodoloxias cientificas en proxectos de investigacion, coa aplicacion de es-
tratexias para a resolucién de problemas, coa analise e adopcion de estilos de vida saudables e

sostibles e coa interpretacion xeoloxica do relevo.

Os criterios de avaliacion permiten medir o grao de desenvolvemento dos devanditos obxec-

tivos, polo que se presentan asociados a eles.

Os contidos constitlen os cofiecementos, destrezas e actitudes que posibilitaran o desenvol-
vemento dos obxectivos das materias ao longo da etapa. A materia de Bioloxia e Xeoloxia estru-

tarase en varios bloques.

O bloque «Proxecto cientifico» introduce o alumnado no pensamento e métodos cientificos: a
formulacién de preguntas e hipoteses, a observacién, o desefio e a realizacion de experimentos,

a analise e a comunicacion de resultados.

O estudo da célula como unidade fundamental de todos os seres vivos, as slas partes e a
funcion bioldxica da mitose e da meiose traballanse no bloque «A célula» que se inclie nos tres
cursos. Ademais, este bloque inclUe as técnicas de manexo do microscopio e o recofiecemento de
células en preparacions reais. No curso de 1.° da ESO introducese neste bloque a identificaciéon

dos virus como entidades bioldxicas acelulares.

O estudo das caracteristicas e grupos taxondémicos mais importantes dos cinco reinos de seres
vivos, asi como a identificacion de exemplares da contorna, corresponde ao blogue «Seres vivos»,
incluido no 1.° curso, no cal se introduce a evolucién, co fin de que o alumnado perciba os seres

Vivos como organismos cambiantes e non estaticos.

Por outra banda, no 1.° curso da ESO o estudo das capas fluidas, concretamente a sta dinamica,
as suas interaccions cos demais subsistemas terrestres e os impactos antropicos, propicia unha
vision integral do funcionamento do noso planeta e a sla importancia para a existencia da vida

na Terra.

O concepto de ecosistema, o cofiecemento de ecosistemas da contorna, a relacién entre os
seus elementos integrantes, a importancia da stua conservacion e da implantacion dun modelo
de desenvolvemento sostible e a analise de problemas ambientais, como o quecemento global,
traballanse no bloque «Ecoloxia e sostibilidade» do 1° curso e «Ecosistema: interaccion e cam-

bios» do 4° curso.

No blogue «As funcién vitais do ser humano», do 3° curso, estidanse a anatomia e o funcio-
namento de todos os aparellos e sistemas, asi como a interconexion entre eles como un todo
integrado, é dicir, un sistema. Ademais, neste curso, no blogue «Habitos saudables» traballanse
0s comportamentos beneficiosos para a salde con respecto a nutricién e 4 sexualidade e os efec-
tos prexudiciais das drogas. A continuacién, no bloque «Saude e enfermidade», tratanse os me-
canismos de defensa do organismo contra os patéxenos, o funcionamento das vacinas e dos an-
tibioticos e a reflexion sobre a sta importancia na prevencion e no tratamento de enfermidades.

Estudanse, igualmente, os transplantes e a importancia da doazén de 6rganos.

Dentro dos bloques «Xenética e herdanza» e «Orixe e evolucién dos seres vivos», do 4° curso
da ESO, estudanse as leis e os mecanismos de herdanza xenética, a expresion xénica, a estrutura
do ADN e a resolucion de problemas onde se apliquen estes cofiecementos, ademais das teorias
evolutivas mais relevantes, o papel da variabilidade xenética na evolucion e as hipéteses sobre a

orixe da vida.

Os criterios de avaliacion e os contidos de xeoloxia estan distribuidos en diferentes bloques
gue introducen o alumnado na identificacién de rochas e minerais da contorna e na tecténica de
placas, por tratarse da teoria mais amplamente aceptada pola comunidade cientifica, para expli-
car practicamente todos os procesos xeoloxicos internos. Ademais, traballarase a relacién dos
procesos xeoldxicos internos e externos cos riscos naturais e os principios de estudo da historia
terrestre (actualismo, horizontalidade, superposicion de eventos...), que se aplicaran na resolu-

cién de casos practicos priorizando os da propia contorna.

En conclusién, a materia de Bioloxia e Xeoloxia de 1°, 3° e 4° curso da ESO traballa saberes das
ciencias xeoldxicas e da vida como via para o desenvolvemento das competencias clave e pre-
tende como fin dltimo unha plena integracién cidada do alumnado no eido profesional, social e
emocional. Esta materia deberia capacitar o alumnado para actuar con xuizo e curiosidade criti-
cos, con inquietude polas cuestions éticas e co apoio a seguridade e & sustentabilidade ambiental,
en particular no referido ao progreso cientifico en relacién cun mesmo, coa familia, coa comuni-

dade e cos problemas globais.

1.2 Obxectivos

Obxectivos da materia

OBXL. Interpretar e transmitir informacion e datos cientificos argumentando sobre eles e utilizando diferen-

tes formatos para analizar conceptos e procesos das ciencias biol6xicas e xeoldxicas.

= O desenvolvemento cientifico rara vez é froito do traballo de suxeitos illados e require, polo tanto, do intercambio
de informacién e da cooperacion entre individuos, organizacions e mesmo paises. Compartir informacién é unha

forma de acelerar o progreso humano ao estender e diversificar os piares sobre 0s que se sustenta.

= Todo proceso de investigacion cientifica debe comezar coa recompilacion e andlise critica das publicacions na area

de estudo, construindose os novos cofiecementos sobre 0os cimentos dos xa existentes.

= Asi mesmo, 0 avance vertixinoso da ciencia e da tecnoloxia é o motor de importantes cambios sociais que se dan
cada vez con mais frecuencia e con impactos mais palpables. Por iso, a participacion activa do alumnado na socie-
dade exixe cada vez mais a comprension dos ultimos descubrimentos e avances cientificos e tecnoléxicos para
interpretar e avaliar criticamente, a luz destes, a informacion que asolaga os medios de comunicacion. Isto per-
mitiralle extraer conclusions propias, tomar decisions coherentes e establecer interaccions comunicativas cons-
trutivas, mediante a argumentacion fundamentada, respectuosa e flexible para cambiar as propias concepcions &

vista dos datos e posturas achegados por outras persoas.

OBX2. Identificar, localizar e seleccionar informacion, contrastando a sta veracidade, organizandoa e ava-

lidndoa criticamente para resolver preguntas relacionadas coas ciencias bioldxicas e xeoléxicas.

= A investigacion cientifica, a participacion activa na sociedade e o desenvolvemento profesional e persoal dun in-
dividuo con frecuencia levan & adquisicion de novas competencias que adoitan comezar coa procura, seleccion e
recompilacién de informacion relevante de diferentes fontes para establecer as bases cognitivas da devandita
aprendizaxe.

= Ademais, na sociedade actual existe un continuo bombardeo de informacion que non sempre reflicte a realidade.
Os datos con base cientifica atépanse en ocasions mesturados con boatos, feitos infundados e crenzas pseudo-
cientificas. E, por tanto, imprescindible desenvolver o sentido critico e as destrezas necesarias para avaliar e cla-
sificar a informacion e cofiecer e distinguir as fontes fidedignas daquelas de dubidosa fiabilidade.

= Por iso, este obxectivo prepara o alumnado para a sta autonomia persoal e profesional futuras e para que contri-

bla positivamente nunha sociedade democratica.

OBX3. Planificar e desenvolver proxectos de investigacion, seguindo os pasos das metodoloxias cientificas e
cooperando cando sexa necesario para indagar en aspectos relacionados coas ciencias xeoldxicas e bioloxi-

cas.

= Os métodos cientificos son o sistema de traballo utilizado para dar unha resposta rigorosa a cuestions e proble-
mas relacionados coa natureza e coa sociedade. Estes constitien o motor do noso avance social e econémico, o
que os converte nunha aprendizaxe imprescindible para a cidadania do mafa. Os procesos que compofien o traba-
llo cientifico cobran sentido cando son integrados dentro dun proxecto relacionado coa realidade do alumnado ou

coa slla contorna.

= O desenvolvemento dun proxecto require de iniciativa, actitude critica, vision de conxunto, capacidade de planifi-
cacién, mobilizacién de recursos materiais e persoais e argumentacion, entre outros, e permitelle ao alumnado
cultivar o autocofiecemento e a confianza ante a resolucion de problemas, adaptandose aos recursos dispofiibles,
as suas propias limitaciéns, & incerteza e aos retos que poidan atopar.

= Asi mesmo, a creacién e participacion en proxectos cientificos proporciénalle ao alumnado a oportunidade de

traballar destrezas que poden ser de grande utilidade non s6 dentro do ambito cientifico, sen6n tamén no seu

desenvolvemento persoal, profesional e na sua participacion social. Este obxectivo é o crisol no que se mesturan
todos os elementos da competencia STEM e moitos doutras competencias clave. Por estes motivos, é imprescin-
dible ofrecerlle ao alumnado a oportunidade creativa e de crecemento que achega esta modalidade de traballo,
impulsando a igualdade de oportunidades entre as alumnas e os alumnos e fomentando as vocaciéns cientificas

desde unha perspectiva de xénero.

OBX4. Utilizar o razoamento e o pensamento computacional, analizando criticamente as respostas e solu-
cions e reformulando o procedemento, de ser necesario, para resolver problemas ou dar explicacion a proce-

sos da vida cotia relacionados coa bioloxia e coa xeoloxia.

= As ciencias bioldxicas e xeoléxicas son disciplinas empiricas, pero con frecuencia recorren ao razoamento l6xico e
a metodoloxia matematica para crear modelos, resolver cuestiéns e problemas e validar os resultados ou solu-
cions obtidas. Tanto a formulacion de hipotese, como a interpretacion de datos e resultados ou o desefio experi-

mental requiren aplicar o pensamento l6xico-formal.

= Asi mesmo, é frecuente que en determinadas ciencias empiricas, como a bioloxia molecular, a evolucion ou a tec-
tonica, se obtefan evidencias indirectas da realidade que deben interpretarse segundo a léxica para establecer
modelos dun proceso bioléxico ou xeoldxico. Ademais, determinados contidos da materia de Bioloxia e Xeoloxia

tefien na resolucion de problemas unha estratexia didactica preferente.

= Cabe destacar que potenciar este obxectivo supén desenvolver no alumnado destrezas aplicables a diferentes
situaciéns da vida. Por exemplo, a actitude critica baséase en gran parte no razoamento a partir de datos ou
informacion cofiecidos e constitde un mecanismo de proteccion contra as pseudociencias ou 0s saberes populares

infundados.

OBX5. Analizar os efectos de determinadas accions sobre o ambiente e a saide baseandose nos fundamentos
das ciencias bioloxicas e da Terra para promover e adoptar habitos que eviten ou minimicen os impactos am-
bientais negativos, que sexan compatibles cun desenvolvemento sostible e que permitan manter e mellorar

a saude individual e colectiva.

= O benestar, a saude e o desenvolvemento econémico da especie humana susténtanse en recursos naturais como
o chan fértil ou a auga doce e en diferentes grupos de seres vivos, como os insectos polinizadores, as bacterias
nitrificantes e o plancto marifio, sen os cales algunhas actividades esenciais, como a obtencidn de alimentos, se
verian seriamente comprometidos. Por desgraza, os recursos naturais non sempre son renovables ou son utiliza-
dos de tal xeito que a sua taxa de consumo supera sobradamente a sUa taxa de renovacion. Ademais, a destrucion
de habitats, a alteracién do clima global e a utilizacidon de substancias xenobioticas estan a reducir a biodiversi-
dade, de forma que nos ultimos 50 anos desapareceron dous terzos da fauna salvaxe do planeta. Todas estas
alteracions poderian pofier en perigo a estabilidade da sociedade humana tal e como a cofiecemos. Afortunada-
mente, determinadas acciéns poden contribuir a mellorar o estado do ambiente e tamén da nosa salide a curto e

longo prazo.

= Por outro lado, certas condutas propias dos paises desenvolvidos, como o consumismo, o sedentarismo, a dieta
con alto contido en graxas e azucres, as adiccidéns tecnoldxicas ou os comportamentos impulsivos tefien graves
consecuencias sobre a salde da poboacidn. Por isto, é tamén esencial que o alumnado cofieza o funcionamento do

seu propio corpo e desterre ideas preconcibidas e estereotipos sexistas e que comprenda e argumente, & luz das

probas cientificas, que o desenvolvemento sostible € un obxectivo urxente e sinénimo de benestar, salde e pro-

greso econémico da sociedade.

OBX6. Analizar os elementos dunha paisaxe concreta valorandoo como patrimonio natural e utilizando cofie-
cementos sobre xeoloxia e ciencias da Terra para explicar a sa historia xeol6xica, propofier accions encami-

fiadas & sua proteccion e identificar posibles riscos naturais.

= A Rede de espazos naturais protexidos trata de preservar a diversidade do patrimonio natural que se reparte por
toda a biosfera, informando sobre a fraxilidade dos devanditos espazos e sobre os danos que determinadas accidns
humanas poden ocasionar sobre eles. Por outro lado, algins fendmenos naturais ocorren con moita maior fre-
cuencia en zonas concretas do planeta, estan asociados a certas formas de relevo ou danse con certa periodicidade
e son, polo tanto, predicibles cunha maior ou menor marxe de erro. Estes fendmenos deben ser tidos en conta na
construcion de infraestruturas e no establecemento de asentamentos humanos. Con todo, cofiécense numerosos
exemplos de planificacion urbana deficiente nos que non se considerou a historia xeoldxica da zona, a litoloxia do
terreo, a climatoloxia ou o relevo e que deron lugar a grandes catastrofes con cuantiosas perdas tanto econdémicas

como humanas.

= Este obxectivo implica que o alumnado desenvolva os cofiecementos e o espirito critico necesarios para recofiecer
o valor do patrimonio natural e o risco xeoléxico asociado a unha determinada area para adoptar unha actitude de
rexeitamento ante as practicas urbanisticas, forestais, industriais ou doutro tipo que pofian en perigo vidas hu-
manas, infraestruturas ou espazos naturais. O alumnado enfrontarase asi a situacions problematicas ou cuestions
expostas no contexto do ensino e da aprendizaxe, nas cales tera que analizar os posibles riscos naturais e as

formas de actuacion ante eles.

1.3 Criterios de avaliacion e contidos

Primeiro curso

Materia de Bioloxia e Xeoloxia

1.° curso
Bloque 1. Proxecto cientifico
Criterios de avaliacion Obxectivos
= CALL Analizar e explicar conceptos e procesos bioldxicos e xeoldxicos interpretando a informacién OBX1

obtida en diferentes formatos cunha actitude critica e chegando a conclusions fundamentadas.

= CAL.2. Resolver cuestiéns sobre bioloxia e xeoloxia localizando, seleccionando e organizando infor- OBX2

macién de distintas fontes e citdndoas correctamente.

= CAL3. Expor preguntas e hipoteses e intentar realizar predicions sobre fenémenos bioloxicos ou xe- OBX3

oléxicos que poidan ser respondidas ou contrastadas utilizando métodos cientificos.

CAL.4. Recofiecer a informacion sobre temas bioloxicos e xeolédxicos con base cientifica distinguindoa
de pseudociencias, boatos, teorias conspiradoras e crenzas infundadas... e mantendo unha actitude

escéptica ante estes.

OBX2

CALS5. Desefiar e realizar a experimentacién, a toma de datos e a analise de fenémenos bioléxicos e
xeoléxicos de modo que permitan responder preguntas concretas e contrastar unha hipétese ex-

posta.

OBX3

CAL.6. Presentar as conclusions do proxecto de investigacion mediante o formato e as ferramentas
dixitais adecuadas, interpretando os resultados e a informacion obtida a través da experimentacion

e da observacion de campo.

OBX3

CAL.7. Cooperar dentro dun proxecto cientifico asumindo responsablemente unha funcién concreta,

respectando a diversidade e a igualdade de xénero e favorecendo a inclusion.

OBX3

CAL.8. Valorar a contribucion da ciencia & sociedade e o labor de persoas dedicadas a ela con inde-
pendencia da sUa etnia, sexo ou cultura, destacando e recofiecendo o papel das mulleres cientificas

e entendendo a investigacion como un labor colectivo e interdisciplinar en constante evolucion.

OBX3

Contidos

Estratexias para a elaboracién do proxecto cientifico:

Formulacion de preguntas, hipoteses e conxecturas cientificas.

Estratexias de utilizacion de ferramentas dixitais para a procura de informacion, a colaboracion e a comunica-

cion de procesos, resultados ou ideas cientificas: ferramentas dixitais e formatos de uso frecuente en ciencia

(presentacion, gréfica, video, péster, informe...).
Recofiecemento e utilizacion de fontes fidedignas de informacion cientifica.

Métodos de observacién e de toma de datos de fendmenos naturais.

Desefio de controis experimentais (positivos e negativos) e argumentacion sobre a sla esencialidade para obter

resultados obxectivos e fiables nun experimento.

A resposta a cuestions cientificas mediante a experimentacién e o traballo de campo: utilizacion dos instru-

mentos e espazos necesarios (laboratorio, aulas, contorna...) de forma adecuada
Métodos de analise de resultados. Diferenciacién entre correlacién e causalidade.

Modelaxe como método de representacion e comprension de procesos ou elementos da natureza.

= O labor cientifico e as persoas dedicadas & ciencia: contribucion &s ciencias bioldxicas e xeoldxicas e importancia
social. O papel das mulleres na ciencia.

Bloque 2. A célula

Criterios de avaliacion Obxectivos
CA2.1. Facilitar a comprension e a analise de informacion sobre procesos bioldxicos ou traballos cien- OBX1

tificos transmitindoa de forma clara e utilizando a terminoloxia e os formatos adecuados.

= CAZ2.2. Recofiecer que os seres vivos estan constituidos por células indicando as caracteristicas que OBX2

os diferencian da materia inerte.

= CA2.3. Describir a célula como unidade estrutural e funcional dos seres vivos identificando as stas 0OBX2

estruturas bésicas e recofiecendo as stas funciéns vitais.

= CA2.4. Identificar as estruturas basicas dos diferentes tipos de células empregando distintas estra- OBX2

texias de observacién e comparacion.

= CAZ2.5. Identificar os virus como entidades bioldxicas acelulares. 0OBX2

Contidos

= Concepto de ser vivo.
= A célula, unidade estrutural e funcional dos seres vivos.
= Estrutura basica da célula. Tipos de células: procariotas e eucariotas.
= Funcidns vitais:
Nutricion: autotrofa e heterotrofa. A fotosintese.
Relacién.
Reproducién: sexual e asexual.

= Observacion e comparacion de tipos de células ao microscopio e outros medios (videos, fotografias...) mediante

distintas estratexias e destrezas.

= Formas acelulares: os virus.

Bloque 3. Os seres vivos

Criterios de avaliacion Obxectivos
= CA3.1. Explicar as caracteristicas que fan que a Terra sexa un planeta habitable. OBX1
= CA3.2. Recoflecer os criterios que serven para clasificar os seres vivos identificando as principais OBX1

categorias taxondmicas a que pertencen os animais e as plantas mais comuns.

= CAS3.3. Describir as caracteristicas xerais dos grandes grupos de seres vivos utilizando as claves para OBX1

a identificacion e a clasificaciéon de seres vivos.

= CA3.4. Comprender o proceso evolutivo localizando e analizando algins exemplos de adaptacions OBX2

dos seres vivos.

Contidos

= A biosfera. Caracteristicas que fan da Terra un planeta habitable.
= Diferenciacion e clasificacion dos reinos monera, protoctista, fungi, vexetal e animal.

= Os principais grupos taxondmicos: observacion de especies da contorna e clasificacion a partir das suas caracte-

risticas distintivas.
= As especies da contorna: estratexias de identificacién (guias, claves dicotomicas, ferramentas dixitais, visu...).

= Estratexias de recofiecemento das especies mais comuns dos ecosistemas da contorna (guias, claves dicotomicas,

ferramentas dixitais, visu...).

= O proceso evolutivo. Introducién aos conceptos da seleccion natural e as adaptaciéns ao medio.

Bloque 4. A xeosfera

Criterios de avaliacion Obxectivos

= CAA4.1. Identificar e clasificar distintos minerais mediante a observacion das slias caracteristicas e OBX1

propiedades.

= CA4.2.Recofiecer diferentes rochas a través da sta clasificacion en funcion da orixe e/ou dos minerais OBX1

que as forman.

= CAA4.3. Localizar rochas e minerais da contorna seleccionando informacion mediante o uso correcto 0OBX2

de diferentes fontes.

= CAA4.4. Describir a importancia dos minerais e das rochas na sociedade relacionandoos coas suas OBX1

aplicacions na vida cotid.

= CA4.5. Valorar unha explotacion sostible dos recursos xeoldxicos identificando os principais impac- OBX5

tos que causa.

= CAA4.6. Explicar a estrutura e a composicion basica da xeosfera diferenciando as caracteristicas xerais OBX1

das capas que a forman.

= CAA4.7. Relacionar a litosfera e 0 movemento das placas coas estruturas xeoldxicas que se orixinan OBX1

nos bordos integrandoas na teoria da tectonica de placas.

Contidos

= Os minerais: caracteristicas, propiedades e clasificacion.
= As rochas e a sUa clasificacién: sedimentarias, metamorficas e igneas. O ciclo das rochas.
= ldentificacién de rochas e minerais relevantes da contorna.
= Aplicacions dos minerais e das rochas na vida cotia.
= Explotacion sostible dos recursos xeolédxicos. Os recursos xeol6xicos en Galicia.
= Estrutura e composicion basica da xeosfera: codia, manto e nucleo.
= [ntroducién a teoria da tectdnica de placas.
A litosfera e o movemento das placas.

Estruturas xeoldxicas nos bordos das placas.

Bloque 5. A atmosfera e a hidrosfera. Interaccions coa biosfera e coa xeosfera

Criterios de avaliacion Obxectivos

CA5.1. Explicar procesos bioldxicos ou xeoldxicos utilizando cofiecementos, datos e informacion OBX4

achegados, o razoamento léxico ou recursos dixitais.

= CAb.2. Interpretar a paisaxe analizando os seus elementos e reflexionando sobre o impacto ambien- OBX6

tal derivados de determinadas accidéns humanas.

= CAb.3. Analizar as funciéns da atmosfera e o seu papel esencial para a vida na Terra reflexionando OBX1

sobre a importancia do efecto invernadoiro.

= CAb5.4. Analizar as funcions da hidrosfera e o seu papel esencial para a vida na Terra reflexionando OBX1

sobre a importancia do ciclo da auga.

= CAB.5. Recofiecer os impactos ambientais sobre a hidrosfera e a atmosfera debidos a accion humana OBX2

relacionandoos coas slas causas e consecuencias no medio.

= CAb.6. Comprender o papel determinante da atmosfera, hidrosfera, biosfera e xeosfera na edafoxé- OBX2

nese, asi como a sUa influencia na modelaxe terrestre, identificando as funciéns do solo.

Contidos

= A atmosfera. Composicion e estrutura.
— Importancia da atmosfera para a existencia da vida na Terra.
— Impactos ambientais sobre a atmosfera. O incremento do efecto invernadoiro e a contaminacion atmosférica.
~ O cambio climéatico.
= A hidrosfera. Distribucion da auga na Terra. Propiedades e ciclo da auga.
Importancia da auga para 0s seres vivos.
Impactos ambientais sobre a hidrosfera. Contaminacion e xestion sostible da auga.

= [nteraccions entre a atmosfera, a hidrosfera, a xeosfera e a biosfera. O seu papel na edafoxénese e na modelaxe

do relevo e a sGia importancia para a vida. As funcions do solo.

Bloque 6. Ecoloxia e sostibilidade

Criterios de avaliacién Obxectivos

= CAG6.1. Cofecer os compofientes dun ecosistema establecendo as relaciéns existentes entre eles. OBX2

= CAG6.2. Explicar as caracteristicas xerais dos principais ecosistemas terrestres e acuaticos facendo OBX1

unha especial referencia aos ecosistema galegos.

= CAG6.3. Identificar nun ecosistema os factores desencadeantes de desequilibrios indicando estrate- OBX6

xias para restablecelos e difundindo accions que favorezan a conservacion ambiental.

= CA6.4. Analizar criticamente a solucién a un problema ambiental relacionandoo con fenémenos bio- OBX4

l6xicos e xeoloxicos.

= CA6.5. Recofiecer a informacion con base cientifica distinguindoa de pseudociencias, boatos, teorias OBX2

conspiradoras e crenzas infundadas etc., e mantendo unha actitude escéptica ante estes.

= CAG6.6. Relacionar con fundamentos cientificos a preservacion da biodiversidade, a conservacion do OBX5

ambiente, a proteccion dos seres vivos da contorna, o desenvolvemento sostible e a calidade de vida.

= CAB6.7. Propofier e adoptar habitos sostibles analizando dunha maneira critica as actividades propias OBX5

e alleas a partir dos propios razoamentos, dos cofiecementos adquiridos e da informacion dispofiible.

Contidos

= Os ecosistemas:
Elementos bioticos e abiodticos. Relacions intraespecificas e interespecificas.

Importancia da conservacion dos ecosistemas, a biodiversidade e a implantacién dun modelo de desenvolve-

mento sostible.
Exemplos da contorna.
= Impactos sobre os ecosistemas ocasionados por actividades humanas.

= |mportancia da adquisicién dos habitos sostibles (consumo responsable, prevencién e xestién de residuos, res-

pecto ao ambiente).

1.4 Orientaciéns pedagoéxicas

A intervencién educativa na materia de Bioloxia e Xeoloxia desenvolvera o seu curriculo e tra-
tara de asentar de xeito gradual e progresivo nos distintos niveis da etapa as aprendizaxes que
lle faciliten ao alumnado o logro dos obxectivos da materia e, en combinacion co resto das ma-

terias, unha adecuada adquisicién das competencias clave e o logro dos obxectivos da etapa.

Neste sentido, no desefio das actividades, o profesorado terd que considerar a relacion exis-

tente entre os obxectivos da materia e as competencias clave a través dos descritores operativos

do perfil de saida e das lifias de actuacion no proceso de ensino e aprendizaxe que se presentan
nos puntos seguintes e seleccionar aqueles criterios de avaliacién do curriculo que se axusten a
finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Bioloxia e Xeoloxia e as competencias clave a través
dos descritores operativos do perfil de saida establecidos no anexo |

Obxectivos Competencias clave

da materia CCL CP STEM CD CPSAA ccC CE CCEC
OBX1 1-2-5 4 2-3 4
OBX2 3 1 4 1-2-3-4-5 4
OBX3 1-2 2-3-4 1-2 3 3
OBX4 1-2 5 5 1-3 4
OBX5 2-5 4 1-2 3-4 1
OBX6 1-2-4-5 1 4 1 1

LiAas de actuacion no proceso de ensino e aprendizaxe

— A énfase no desenvolvemento intelectual dos estudantes, axudandolles a pensar de forma
I6xica sobre feitos da sGa contorna a través da formulacién de hipoteses e/ou de problemas;
da busca, seleccion e tratamento da informacion utilizando fontes fiables en diferentes for-
matos; da planificacion e do desenvolvemento de investigaciéns; da realizacion de observa-
cions, ensaios pertinentes ou probas; da andlise e interpretacion de datos; da ordenacion das
ideas, comparacién, xerarquizacion, explicacion, xustificacion e argumentacion cientifica dun
acontecemento; da comunicacion da informacion de forma clara e ordenada e de forma res-
pectuosa cara a outras ideas e da relacion dos contidos aprendidos nas distintas materias.
Polo tanto, recoméndase un traballo interdisciplinar que favorecerd unha asimilacion mais

profunda da materia ao estender as suas raices cara a outras ramas do cofiecemento.

— A proposta de proxectos variados baseada na resolucion de problemas, investigacién, innova-
cion e actividades indagatorias que incentiven o desenvolvemento das competencias, habili-
dades e actitudes tratando de evitar a acumulacién e a memorizacion dos contidos cientificos

e que permitan a analise critica dos problemas sociais actuais.

— O fincapé no traballo practico no laboratorio, por ser unha actividade especifica da ensinanza

das ciencias que lle proporciona ao estudante un campo de probas onde se poden ampliar as

suias experiencias e modificar as suas ideas e interpretaciéns facéndoas mais coherentes co

cofiecemento cientifico e, ademais, posibilita a sia conexion coa realidade.

Situacions de aprendizaxe, actividades ou tarefas cun obxectivo claro e partindo dun problema
ou realidade cofiecida para pasar paulatinamente a unha idea mais abstracta e mais complexa.
E igualmente relevante que estas actividades demanden do alumnado a sta aplicacion nunha

variedade de contextos significativos e auténticos.

A proposta de favorecer a capacidade do estudante para aprender por si mesmo reforzando a

autoestima, a reflexion e a responsabilidade.

O incentivo da axuda mutua e da aprendizaxe cooperativa para a realizacion das tarefas que
lles permite &s alumnas e aos alumnos a analise, a expresion e a interpretacién de pensamen-
tos, sentimentos e feitos en distintos contextos sociais e culturais, asi como o0 uso da linguaxe

para regular a conduta e relacionarse cos demais.

A énfase na atencion a diversidade co uso de métodos que tefian en conta os diferentes ritmos
e a prevencion das dificultades de aprendizaxe, ademais da posta en practica de mecanismos
de reforzo e estratexias de regulacion emocional tan pronto como se detecten estas dificul-

tades.

O estimulo dunha avaliacién autorreguladora, € dicir, que se realice de forma continua ao
longo de todo o proceso de ensino e de aprendizaxe permitindo a modificacion e a readapta-
cion da dinamica e das actividades de aula en funcidon das necesidades do alumnado e do con-

texto.

